
Ölkə başçısı su təsərrüfatı və 
meliorasiya işçilərinin şərəfli əməyinə 
yüksək hörmət əlaməti olaraq onun 
miqyasını daha da genişləndirərək 
5 iyun gününün “Su təsərrüfatı və me-
liorasiya işçiləri günü” peşə bayramı 
kimi qeyd olunması barədə 14 may 
2014-cü il tarixli yeni Sərəncam 
imzalamışdır. Bu sərəncamın imza-
lanması su təsərrüfatı və meliorasiya 
işçiləri tərəfindən böyük coşqu və 
minnətdarlıqla qarşılanmış, onları 
öz gərgin və şərəfli işlərinə daha da 
həvəsləndirmişdir.

Qədim suvarma əkinçiliyi 
ölkəsi olan respublikamızda kənd 
təsərrüfatının yüksəlişində, məhsul 
bolluğunun yaradılmasında, 
əhalinin ərzaq məhsulları ilə etibarlı 
təminatının həllində mühüm rol oy-
nayan meliorasiya və su təsərrüfatının 
inkişafı, bu sahədə aparılan islahat-
lar, böyük quruculuq işləri, geniş 
meliorasiya potensialının yaradılması 

və perspektiv proqramların qəbul 
edilməsi dünya siyasətinin tanınmış 
lideri, müdrik və uzaqgörən siyasətçi, 
Azərbaycan xalqının ümummilli lideri 
Heydər Əliyevin yorulmaz fəaliyyəti, 
gərgin zəhməti və uzaqgörən siyasəti 
ilə bağlıdır.  

Ölkənin əsas kənd təsərrüfatı 
bazası sayılan Kür- Araz düzənliyinin 
ərazisi quraq və arid zonada 
yerləşdiyinə görə burada suvar-
ma aparılmadan, meliorasiya və 
su təsərrüfatını inkişaf etdirmədən 
kənd təsərrüfatı məhsullarının 

yetişdirilməsi mümkün deyildir. 
Bunu böyük uzaqgörənliklə qeyd 
edən və “Meliorasiya və su təsərrüfatı 
obyektləri bizim sərvətimizdir 
və bu sərvətdən səmərəli istifadə 
etməliyik” sözlərini tarixə yazmış 
müdrik şəxsiyyət, dünya şöhrətli 
siyasətçi Heydər Əliyev meliorasiya 
və su təsərrüfatı sahəsini daim diqqət 
mərkəzində saxlamış, onun inkişafına 
xüsusi əhəmiyyət vermişdir. 

Azərbaycanda meliorasiya 
və irriqasiya işləri keçən əsrin 
əvvəllərində təşəkkül tapsa da, onun 
genişmiqyaslı, intensiv inkişafına ulu 
öndər Heydər Əliyevin respublikaya 
rəhbərlik etdiyi 1969-cu ildən başla-
nılmışdır. Bu vaxtdan etibarən ölkənin 
kənd təsərrüfatında, sənayesində, 
ümumiyyətlə iqtisadiyyatın bütün 
sahələrində xüsusi bir yüksəliş dövrü 
başlandı. Ölkədə kənd təsərrüfatının 
inkişaf etdirilməsi haqqında bir 
neçə tarixi qərarlar qəbul edildi. Bu 
qərarlarda nəzərdə tutulan tədbirlərin 
yerinə yetirilməsini təmin etmək 
məqsədi ilə kompleks meliorasiya 
proqramları hazırlandı və meliorasiya 
olunmuş torpaqlarda kənd təsərrüfatı 
istehsalının sabit şəkildə artırılması 
üçün mühüm tədbirlər işlənib həyata 
keçirilmişdir. 

Ulu öndər keçmiş İttifaq 
rəhbərliyində olduğu illərdə də res-
publika iqtisadiyyatının, o cümlədən 
meliorasiya və su təsərrüfatının 
inkişafını daim diqqət mərkəzində 
saxlamışdır. Lakin böyük təəssüf hissi 

ilə qeyd etmək lazımdır ki, o, keçmiş 
İttifaq rəhbərliyindən getdikdən sonra 
kənd təsərrüfatının, xüsusilə də me-
liorasiya və su təsərrüfatının inkişafı 
demək olar ki, tamamilə dayandı. 
Keçmiş respublika rəhbərliyinin 
səriştəsizliyi və bu sahəyə laqeyd 
münasibəti nəticəsində meliorasi-
ya və su təsərrüfatı üzrə aparılan 
işlərin həcmi kəskin surətdə azaldı, 
kapital qoyuluşu heçə endirildi, 
sistemlərin istismarına ayrılan büdcə 
vəsaitinin həcmi xeyli aşağı düşdü. 
Nəticədə mühüm dövlət əhəmiyyətli 
obyektlərin saxlanılması, istismarı, 
təmir- bərpası son dərəcə çətinləşdi.

Belə bir şəraitdə 1993-cü ildə 
ulu öndər Heydər Əliyevin yenidən 
respublika rəhbərliyinə gəlişi melio-
rasiya və su təsərrüfatı sahəsini məhv 
olmaqdan xilas etdi, sahə öz inkişa-
fının yeni mərhələsinə qədəm qoydu, 
ona dövlətin diqqət və qayğısı bərpa 
olundu, mövcud meliorasiya potensia-

lından daha səmərəli istifadə olunma-
sı yolları və sahənin gələcək inkişaf 
istiqamətləri müəyyənləşdirildi. 
Ölkənin bazar iqtisadiyyatına keçməsi 
ilə əlaqədar aqrar sahə ilə paralel ola-
raq, meliorasiya və su təsərrüfatında 
da islahatların həyata keçirilməsinə 
başlanıldı, onların normativ-hüquqi 
bazası yaradıldı. Bu məqsədlə 40-dan 
artıq normativ-hüquqi sənəd hazır-
landı ki, bunlardan da ən mühümü 
1996-cı ildə imzalanmış “Meliorasiya 
və irriqasiya haqqında” Azərbaycan 
Respublikasının Qanunudur. Qanun 

meliorasiya və irriqasiya sahəsində 
dövlət idarəçiliyinin əsaslarını, 
meliorasiya və irriqasiya tədbirlərinin 
aparılması qaydalarını müəyyən etdi.

Ulu öndərin göstərişlərini əsas 
tutaraq respublikaya qoyulan xarici 
investisiyalar ilk növbədə melio-
rasiya və su təsərrüfatı sahəsinə 
yönəldildi. Xarici investisiyala-
rın səmərəliliyini təmin etmək 
məqsədilə tikintisi yarımçıq qalmış 
150 obyektdən respublika üçün mü-
hüm əhəmiyyət kəsb edən 11 obyekt 
seçildi və onlardan iqtisadiyyatımız 
üçün ən vacib olan üç obyektin – Baş 
Mil-Muğan kollektorunun tikin-
tisinin, Samur-Abşeron suvarma 
sisteminin yenidən qurulmasının və 
Naxçıvan Muxtar Respublikasın-
da Vayxır su anbarının tikintisinin 
birinci növbədə maliyyələşdirilməsi 
qərara alındı.

Ümummilli lider Heydər Əliyevə 
İslam dünyasının böyük hörmətinin 
və ehtiramının rəmzi olaraq, İslam 
İnkişaf Bankının rəhbərliyi Baş Mil-
Muğan kollektorunun tikintisinin 
davam etdirilməsinə güzəştli kredit və 
Samur-Abşeron suvarma sisteminin 
yenidən qurulması sxeminin hazırlan-
masına əvəzsiz olaraq vəsait ayırdı.

İslam İnkişaf Bankının krediti və 
respublika büdcəsindən ayrılan vəsait 
hesabına 1998-ci ildə kollektorun 
tikintisinin davam etdirilməsinə baş-
lanıldı və 2000-ci ilin noyabr ayında 
kollektorun 52,7 kilometr uzunluğun-
da 2-ci buraxılış kompleksinin tikinti-

si yüksək keyfiyyətlə başa çatdırılaraq 
istismara verildi.

Heydər Əliyevin yaxından 
köməkliyi sayəsində Dünya Bankının 
krediti ilə 2003-cü ildə Baş Mil-
Muğan kollektorunun 28,5 kilometr 
uzunluğunda 3-cü buraxılış komplek-
sinin tikintisinə başlanılmışdır.

Samur-Abşeron suvarma sistemi 
ölkəmizin şimal bölgəsinin, eləcə 
də Bakı-Sumqayıt şəhərlərinin və 
Abşeron yarımadasının yaşayış 
məntəqələrini, kənd təsərrüfatı və 
sənaye müəssisələrini içməli, suvarma 
və texniki su ilə təmin edən irimiq-
yaslı kompleks su təsərrüfatı obyek-
tidir.

Uzun müddət ərzində suya daim 
artan ehtiyacı ödəmək məqsədilə Sa-
mur-Abşeron magistral kanalı əsaslı 
təmirə dayanmadan fasiləsiz olaraq 
istismar olunurdu. Bunun nəticəsində 
kanalın beton örtüyü dağılıb hissə-
hissə sıradan çıxmış, qurğuların bir 
hissəsi funksiyasını itirmiş, su itkisi 
artmışdır.

Ulu öndərin tapşırığına əsasən bu 
problemin həlli yolları araşdırılmış 
və Samur-Abşeron suvarma siste-
minin yenidən qurulması ilə bağlı 
təxirəsalınmaz tədbirlərin işlənib 
həyata keçirilməsi təklif olunmuşdur.

İslam İnkişaf Bankının texniki 
yardımı ilə beynəlxalq məsləhətçi 
şirkət tərəfindən hazırlanmış sxemin 

birinci mərhələsində Samur çayı 
üzərində baş sugötürücü qurğunun və 
Samur-Abşeron kanalının Vəlvələçay 
çayına qədər olan hissəsinin yenidən 
qurulması, Xanarx kanalının, 
Vəlvələçay-Taxtakörpü, Taxtakörpü-
Ceyranbatan kanallarının və Taxta-
körpü su anbarının tikintisi nəzərdə 
tutulurdu.

Vayxır su anbarının inşasına 
1983-cü ildə başlanılmış, lakin 
maliyyə vəsaitinin olmamasına görə 
tikinti işləri yarımçıq dayandırılmış-
dır.

Ulu öndər Heydər Əliyev 2002-ci 
ildə Naxçıvan Muxtar Respublikasın-
da olarkən, onun su anbarının istisma-
ra verilməsi barədə göstərişindən son-
ra dövlət büdcəsindən ayrılmış vəsait 
hesabına Türkiyənin tikinti şirkətləri 
tərəfindən bu obyektin tikintisi başa 
çatdırılmışdır.

Ümumiyyətlə, bu illərdə 200 min 
hektara yaxın yeni suvarılan torpaqlar 
kənd təsərrüfatı dövriyyəsinə cəlb 
edilmiş, 400 min hektara yaxın suva-
rılan torpaqların meliorativ vəziyyəti 
yaxşılaşdırılmış, 825 min hektar 
sahədə suvarma sistemləri yenidən 
qurularaq onların su təminatı artı-
rılmış, 460 min hektar sahədə əsaslı 
hamarlama və 150 min hektar sahədə 
əsaslı yuma işləri aparılmış, texniki 
cəhətdən mükəmməl irriqasiya və 
meliorasiya sistemləri yaradılmışdır. 

Müstəqil Azərbaycan dövlətinin 
banisi və qurucusu Heydər Əliyevin 
müəyyən etdiyi siyasi kursa uyğun 
olaraq Azərbaycan Respublikasının 
Prezidenti İlham Əliyev tərəfindən 
məqsədyönlü dövlət siyasətinin 
həyata keçirilməsi, dövrün tələblərinə 
uyğun sistemli islahatların aparıl-
ması, ictimai-siyasi, sosial-iqtisadi 
həyatda mütərəqqi dəyişikliklərin 
edilməsi, onun qətiyyətli addımla-
rı, səriştəli idarəçiliyi nəticəsində 
ölkənin dayanıqlı inkişafına nail 
olunmuş, idarəetmə mexanizmi 
mütəmadi olaraq təkmilləşdirilmiş, 
ölkədə təhlükəsizliyin, sabitliyin 
gücləndirilməsi ilə bağlı vaxtında 
görülən tədbirlər müstəqilliyimizin 
daha da möhkəmləndirilməsini, 
dövlətimizin qüdrətinin artmasını, 
xalqımızın əmin-amanlığının və rifah 
halının yüksəlməsini təmin etmişdir.

Möhtərəm Prezidentimizin 
rəhbərliyi altında qəbul edilmiş 
regionların sosial-iqtisadi inkişafı 
dövlət proqramlarının və “Strateji yol 
xəritələri”nin dəqiq mexanizmlərlə 
icrası inkişafın dinamizmini artırır 
və əhatəsini daha da genişləndirir. 
Sürətli, yüksək templi bu irəliləyiş 
dövlətin yürütdüyü daxili və xarici 
siyasətin düzgünlüyünün düşünülmüş 
olması və müasir tələblərə cavab verə 
bilməsi sayəsində mümkün olmuşdur. 
Təbii ki, qazanılan nailiyyətlərdə 
ölkə rəhbərinin güclü, prinsipial 
siyasi iradəsinin, vaxtında düzgün 
qərarlar qəbul etməsinin, xalqımızın 
da möhtərəm Prezidentimizin strateji 
kursunu dəstəkləməsində ona olan 
inamının böyük rolu olmuşdur. 

Son 15 il ərzində Azərbaycan bö-

yük və şərəfli yol keçmişdir. Ölkəmiz 
bütün sahələrdə böyük uğurlara imza 
atmışdır. Azərbaycanın beynəlxalq 
nüfuzu artmış, ölkəmizdə aparılan 
siyasi-iqtisadi islahatlar dünya birliyi 
tərəfindən yüksək qiymətləndirilir. 
Bütün beynəlxalq mötəbər qurum-
ların reytinqlərində Azərbaycan 
qabaqcıl yerlərdədir. Ölkəmizdə 
təhlükəsizlik, sabitlik təmin edilir. 
Köklü iqtisadi islahatlar, bölgələrdə 
infrastruktur layihələri icra edil-
mişdir. İnfrastruktur layihələri həm 
ölkəmizin ümumi inkişafına böyük 
təkan vermiş, həm də bizim nəhəng 

transmilli infrastruktur layihələrimiz 
Avrasiyanın enerji və nəqliyyat 
xəritəsini dəyişmişdir.

Hazırda meliorasiya və su 
təsərrüfatı sistemi də ölkə iqtisadiyya-
tının mühüm və ayrılmaz bir parçası 
olaraq, qazanılmış nailiyyətlərdə 
öz payı olan sahəyə, eyni zamanda, 
genişmiqyaslı islahatların ünvanına 
çevrilmişdir.

 Azərbaycan Meliorasiya və Su 
Təsərrüfatı Açıq Səhmdar Cəmiyyəti 
tərəfindən meliorasiya və irriqasiya 
sistemlərinin normal istismarının 
təşkili, tələb olunan həcmlərdə təmir-
bərpa işlərinin görülməsi, suvarılan 
torpaqların su təminatının və melio-
rativ vəziyyətinin yaxşılaşdırılması, 
sel və daşqın sularına qarşı mübarizə 
işlərinin davam etdirilməsi və digər 
sahələrdə müvafiq tədbirlər həyata 
keçirilmişdir.

Belə ki, bütün maliyyə mənbələri 
hesabına 2004-2018-ci illərdə 4,2 
min kilometr uzunluğunda suvarma 
kanallarının, 2,8 min km uzunluğun-
da kollektor-drenaj şəbəkələrinin 
tikintisi, yenidənqurulması və bərpası, 
413 min hektar sahədə torpaqların su 
təminatının və 264 min hektar sahədə 
meliorativ vəziyyətinin yaxşılaşdı-
rılması işləri yerinə yetirilmiş, 166 
min hektar yeni suvarılan torpaq 
sahələri əkin dövriyyəsinə daxil 
edilmişdir. Mövcud torpaq mühafizə 
bəndlərinin 800 km-dən artıq hissəsi 
əsaslı surətdə hündürləndirilmiş 
və möhkəmləndirilmiş, çaylar-
da sel və daşqınlara qarşı 187 km 
mühafizə tədbirləri həyata keçirilmiş, 
əkin sahələrinin suvarma suyu ilə 
təminatının yaxşılaşdırılması, habelə 
əhalinin içməli suya olan tələbatının 
ödənilməsi üçün 2273 ədəd subartezi-
an quyusu qazılaraq istifadəyə veril-
mişdir. Ümumi sututumu 456 milyon 
kubmetr olan 4 su anbarı (Taxtakör-
pü, Şəmkirçay, Tovuzçay, Göytəpə) 
tikilmiş, eləcə də ümumi sutututmu 
15,5 milyon kubmetr olan 3 su anbarı 
isə (Pirsaatçay, Zoğalavaçay, Ləvain) 
təmir–bərpa edilmişdir.

“Samur-Abşeron suvarma 
sisteminin yenidən qurulması” 
layihəsinə daxil olan Xanarx kanalı-
nın tikintisi 2006-cı ildə, Samur çayı 
üzərində yerləşən baş suqəbuledici 
qurğunun bərpası, Samur çayı 
yaxınlığında Baş su durulducunun 
tikintisi, Samur-Abşeron kanalı-
nın ilk 50 km-lik hissəsinin və bu 
hissədə yerləşən uzunluğu 185,7 
km olan təsərrüfatlararası kanalların 
yenidənqurulması işləri 2007-ci ildə 
başa çatdırılmışdır. Respublikanın 
500 min hektar suvarılan sahələrindən 
duzlu qrunt sularının Xəzər dənizinə 
axıdılmasını təmin edən Baş Mil-
Muğan kollektorunun 3-cü hissəsinin 
tikintisi 2006-cı ildə başa çatdırı-
laraq Mil-Qarabağ kollektoru ilə 
birləşdirilmişdir. 

Samur-Abşeron kanalının 50-ci 
km-dən suyun Taxtakörpü su anbarına 
verilməsi məqsədi ilə 2008-ci ildə 
tikintisinə başlanılmış uzunluğu 32 

km olan Vəlvələçay-Taxtakörpü 
kanalının, ümumi sututumu 268,4 
milyon kubmetr olan Taxtakörpü su 
anbarının (ümumi gücü 25 MVt olan 
Su Elektrik Stansiyası ilə birlikdə) və 
uzunluğu 108 km-ə yaxın olan Taxta-
körpü-Ceyranbatan kanalının tikintisi 
işləri 2013-cü ildə başa çatdırılmışdır.

15 noyabr 2014-cü ildə 
möhtərəm Prezidentimiz İlham 
Əliyev cənablarının iştirakı ilə açılış 
mərasimi keçirilmiş Şəmkirçay su 
anbarı zonasında 2015-ci ildə əkin 
sahələrini suvarma suyu ilə təmin 
edəcək 60,5 km uzunluğunda ma-

gistral kanalların tikintisi işləri başa 
çatdırılmışdır.

Keçmiş Sovetlər Birliyi 
dövründən tikintisi yarımçıq qalmış 
Tovuz və Şəmkir rayonlarının 20000 
hektara yaxın əkin sahələrinin su 
təminatının yaxşılaşdırılmasına və 
yeni suvarılacaq torpaqların istifadəyə 
verilməsinə imkan yaradan və ümumi 
sututumu 20 milyon kubmetr olan 
Tovuzçay su anbarının inşası 2016-cı 
ildə başa çatdırılmışdır. 

Ümumiyyətlə, Azərbaycan 
Respublikasının Prezidenti İlham 
Əliyev cənabları 26 meliorasiya və su 
təsərrüfatı obyektlərinin təməlqoyma, 
işlərin gedişi ilə tanışlıq və açılış 
mərasimlərində iştirak etmişdir ki, bu 
da onun həmin sahəyə olan diqqət və 
qayğısının təzahürüdür.

Azərbaycan Respublikası Prezi-
dentinin ölkədə taxılçılığın, pambıq-
çılığın, tütünçülüyün, baramaçılığın 
və digər sahələrin inkişafı, eləcə də 
aqroparkların və iri təsərrüfatların ya-
radılması ilə əlaqədar verdiyi tapşırıq-
ların icrası olaraq səhmdar cəmiyyəti 
meliorasiya və irriqasiya sistemlərinin 
normal istismarının təşkili, suvarılan 
torpaqların su təminatının və melio-
rativ vəziyyətinin yaxşılaşdırılması, 
sahələrin genişləndirilməsi, sel və 
daşqın sularına qarşı mübarizə və 
digər istiqamətlərdə əvvəlki illərdə ol-
duğu kimi, 2018-ci ildə də öz uğurlu 
fəaliyyətini davam etdirmişdir. 

Azərbaycan Respublikası 
Prezidentinin ölkədə iri taxılçılıq 
və pambıqçılıq təsərrüfatlarının 
yaradılması ilə əlaqədar müvafiq 
sərəncamlarının icrası olaraq Sabira-
bad rayonunun Sarxanbəyli, Mo-
ranlı, Bala Həşimxanlı, Əliləmbəyli 
kəndlərinin 11648 ha əkin sahələrinin 
su təminatının yaxşılaşdırılması 
üçün 11,52 km uzunluğunda magist-
ral təzyiqli boru kəmərinin, nasos 
stansiyasının, 31 km uzunluğunda 
dəmir-beton üzlüklü magistral və pay-
layıcı kanalların qurğularla birlikdə 
tikintisi üzrə işlər yerinə yetirilmiş 
və obyektin tikintisi tamamlanmışdır. 
Ağcabədi rayonunun 1900 hektar yeni 
suvarılacaq torpaq sahəsinə suvarma 
suyunun çatdırılması üçün Yuxarı 
Mil kanalının davamı olaraq onun 
6 km-lik hissəsi qurğularla birlikdə 
tikilmişdir. 

Sabirabad rayonunun 14319 ha 
və Biləsuvar rayonunun 1631 ha qış 
otlaq sahəsinə Kür çayından suvarma 
suyunun çatdırılması üçün 15 km 
uzunluğunda dəmir-beton üzlüklü 
magistral kanalın, 9,74 km uzunlu-
ğunda basqılı boru kəmərinin, 14 
km uzunluğunda açıq kollektorların 
və 3277 pm monolit dəmir-beton 
üzlüklü sutullayıcı kanalın tikintisi 
işləri yerinə yetirilmişdir. Hacıqabul 
rayonunun Qarasu kəndinin 2720 
ha yeni suvarılacaq torpaq sahəsinə 
suvarma suyunun çatdırılması üçün 
Qarasu magistral kanalının 2,6 km 
uzunluğunda olan hissəsinin və 26,5 
km uzunluğunda paylayıcı kanalların 
tikintisi tamamlanmışdır. Qazax rayo-

nunun Qaymaqlı kəndinin 500 hektar 
əkin sahəsinin su təminatının yaxşı-
laşdırılması üzrə müvafiq tədbirlər 
başa çatdırılmışdır.

 Araz çayının 54,2 km uzunluğun-
da yeni qol-kanalının beton üzlüyə 
alınması işləri tamamlanmış və 
əlavə olaraq 13145 ha (Saatlı–2500 
ha, İmişli –9645 ha və Biləsuvar – 
1000 ha) olmaqla, ümumilikdə, 53 
min hektar yeni suvarılacaq torpaq 
sahələrinə suvarma suyu çatdırıl-
mışdır. 2018-ci il oktyabrın 22-də 
Azərbaycan Respublikasının Pre-
zidenti İlham Əliyev cənablarının 

iştirakı ilə Araz çayının yeni qol 
kanalının istifadəyə verilməsinin 
açılış mərasimi keçirilmişdir. Arazın 
yeni qolundan torpaq sahələrinə 
suvarma suyunun verilməsi üçün 
paylayıcı kanalların tikintisi üzrə 1-ci 
mərhələdə İmişli və Biləsuvar rayon-
larının 16863 ha əkin sahələrinin su 
təminatının yaxşılaşdırılması üçün 37 
km uzunluğunda paylayıcı kanalların 
qurğularla birlikdə tikintisi aparılmış-
dır. 

Neftçala rayonu ərazisində uzun-
luğu 24,9 km olan Neftçala magistral 
kanalının son 11,4 km hissəsinin 
hidrotexniki qurğularla birlikdə tikin-
tisinin başa çatdırılması ilə 12433 ha 
sahənin su təminatı yaxşılaşdırılmış 

və bununla da layihə üzrə 20205 hek-
tar (ondan 6805 hektar yeni suvarılan) 
sahəyə suvarma suyunun çatdırılması 
təmin edilmişdir. 

2018-ci il iyunun 5-də 
Azərbaycan Respublikasının Pre-
zidenti İlham Əliyev cənablarının 
iştirakı ilə Şəmkir-Samux-Goranboy 
magistral suvarma kanalının ikinci 
növbəsinin İpək yolu ilə kəsişmə 
qurğusunun və ondan sonrakı 4,95 
km-lik hissəsinin açılış mərasimi ke-
çirilmişdir. Kanalın son 14 km-nin 5,5 
km-lik hissəsinin tikintisi ilə 11788 ha 
(ondan 1570 hektar yeni suvarılacaq 
sahələrdir) torpaq sahəsinə suvarma 
suyu çatdırılmışdır. 

Eyni zamanda, Azərbaycan 
Respublikasının Prezidenti İlham 
Əliyev Samux və Goranboy rayonları 
ərazilərində 4695 hektar sahədə yara-
dılmış və Şəmkir-Samux-Goranboy 
magistral kanalından suvarma suyu 
ilə təmin edilərək yeni işə düşmüş 
Aqroparkla tanış olmuşdur.

Şabran rayonu ərazisində 1553 
hektar sahədə yaradılmış Aqropark 
suvarma suyu ilə təmin edilmiş və 
onun ərazisində meliorativ tədbirlər 
aparılmışdır.

Qax rayonunda yaradılan Aq-
roparka məxsus 1553 hektar yeni 
suvarılacaq torpaq sahəsinə suvarma 
suyunun verilməsi üçün tikinti işləri 
başa çatdırılmış və 2018-ci il oktyab-
rın 28-də Azərbaycan Respublikasının 
 Prezidenti İlham Əliyevin və birinci 

xanım  Mehriban Əliyevanın iştirakı 
ilə “Ulu Aqro” MMC-nin Qax Aqro-
parkının açılış mərasimi keçirilmişdir. 

 Şəki-Oğuz rayonları ərazisində 
12300 hektar sahədə yaradılma-
sı nəzərdə tutulmuş Aqroparkda 
salınacaq qoz və badam ağaclarının 
Türyançay çayından suvarma suyu 
ilə təmin edilməsi məqsədi ilə nasos 
stansiyasının, təzyiqli boru kəmərinin 
və sututumu 700 min kubmetr olan 
su anbarının tikintisi işləri davam 
etdirilmişdir.

Eyni zamanda, Xəzər rayonunun 
Qoşaqışlaq kəndi ərazisində 758 
hektar yeni torpaq sahələrinə suvarma 
suyunun çatdırılması üçün 7 km 
uzunluğunda təzyiqli boru kəmərinin 
və 50 min kubmetrlik basqılı hovuzun 
beton işləri tamamlanmışdır. Xəzər və 
Pirallahı rayonlarında yerləşən 1227 
ha torpaq sahələrinə Abşeron Magist-
ral kanalından, Xızı rayonu ərazisində 
yerləşən 380 hektar torpaq sahəsinə 
Taxtakörpü-Ceyranbatan kanalından 
suvarma suyunun verilməsi üçün mü-
vafiq tədbirlər başa çatdırılmışdır. Ab-
şeron magistral kanalının 14,8 km-ə 
yaxın hissəsinin yenidənqurulması 
işləri davam etdirilmişdir. Obyekt 
tərkibində Mehdiabad və Novxanı 
qəsəbələrinin 590 ha əkin sahələrinin 
su təminatının yaxşılaşdırılması üzrə 
layihə sənədləri hazırlanmışdır.

Şirvan düzünə yeni həyat 
verəcək Yuxarı Şirvan kanalının 
yenidənqurulması üzrə layihə 
sənədlərinin hazırlanması işləri da-
vam etdirilmişdir. Layihə çərçivəsində 

mövcud suvarılan və suvarılma-
sı nəzərdə tutulan yeni sahələrin 
müəyyənləşdirilməsi üçün Yevlax, 
Ağdaş, Ağsu, Kürdəmir, Ucar, Göy-
çay, İsmayıllı, Hacıqabul və Şamaxı 
rayonları üzrə yer quruluşu, topoq-
rafiya, geoloji-axtarış və digər işlər 
yerinə yetirilmiş, kanalın 123 km-lik 
hissəsinin yenidənqurulmasının 
layihə-smeta sənədləri hazırlanmış və 
hazırda aidiyyəti qurumlarla razılaş-
dırma işləri aparılır. 

Kanalın yenidənqurulmasında 
əsas məqsəd 1958-ci ildə istifadəyə 
verilmiş və uzun müddət fasiləsiz 
olaraq istismar olunmuş kanaldan 
baş verən sızma itkilərinin azal-
dılması, suvarma suyundan daha 

səmərəli istifadə olunması, gələcəkdə 
kənd təsərrüfatı sektoruna xidmət 
etmək üçün suburaxma qabiliyyəti 
daha böyük olan yeni bir magistral 
kanalın yaradılmasıdır. Buna görə 
yeni Yuxarı Şirvan kanalı ümumi 
uzunluğu təxminən 190 km olan 
beton üzlükdə inşa olunacaq və əlavə 
sahələri suvarma suyu ilə təmin 
edəcəkdir. 

Cəbrayıl rayonunun Cocuq 
Mərcanlı (400 hektar) və Füzuli 
rayonunun ona bitişik Mirzənağılı 
kəndlərinin (280 hektar) olmaqla 
ümumilikdə 680 hektar əkin sahəsinə 
Araz çayından suyun verilməsi üzrə 
işlər tamamlanmış və obyekt istisma-
ra verilmişdir.

Azərbaycan Respublikası 
Prezidentinin 12 mart 2018-ci il 
tarixli sərəncamı ilə respublikanın 
38 şəhər və rayonunun 248 yaşa-
yış məntəqəsində 8740 hektar əkin 
sahələrinin və əkin üçün istifadə 
olunan həyətyanı torpaq sahələrinin 
suvarma suyu ilə təminatının yaxşı-
laşdırılmasına, habelə əhalinin içməli 
suya olan tələbatının ödənilməsi üçün 
300 ədəd, 5 noyabr 2018-ci il tarixli 
sərəncamı ilə Ağdam rayonunda 
əkin sahələrinin suvarma suyu ilə 
təminatının yaxşılaşdırılması üçün 
əlavə olaraq 35 ədəd subartezian 
quyusunun qazılması işləri tamamlan-
mışdır. 

(ardı 8-ci səhifədə)

5 iyun – Su Təsərrüfatı və Meliorasiya İşçiləri Günüdür 

5 iyun – bu tarix ölkə melioratorları üçün olduqca əlamətdar bir 
gündür. Hər il həmin gün onlar böyük fərəh və sevinc hissi 

ilə öz peşə bayramlarını qeyd edirlər. Möhtərəm Prezidentimiz İlham Əliyev 
cənabları meliorasiya və su təsərrüfatının respublikamızın iqtisadiyyatında, 
regionların sosial-iqtisadi inkişafında, ölkə əhalisinin ekoloji cəhətdən 
təmiz və dayanıqlı ərzaq məhsulları ilə etibarlı təminatında rolunu nəzərə 
alaraq, Müstəqil Dövlətlər Birliyi ölkələri arasında ilk dəfə olaraq müstəqil 
Azərbaycanda 1996-cı ildə ulu öndərimiz Heydər Əliyev tərəfindən 
“Meliorasiya və İrriqasiya haqqında” Qanunun imzalandığı 5 iyun tarixi 
münasibəti ilə “Meliorator günü” peşə bayramının təsis edilməsi barədə  
24 may 2007-ci il tarixli Sərəncam imzalamışdır.

Heydər Əliyev siyasətinin uğurla davam etdirilməsi 
meliorasiya və su təsərrüfatının dayanıqlı inkişafına təminat verir 

ƏHMƏD ƏHMƏDZADƏ, 
Azərbaycan Meliorasiya və Su Təsərrüfatı ASC-nin sədri

Heydər Əliyev siyasətinin uğurla davam etdirilməsi 
meliorasiya və su təsərrüfatının dayanıqlı inkişafına təminat verir 

(əvvəli 7-ci səhifədə)

Sel və daşqın təhlükəli çayla-
rın zərərli təsirinə qarşı mübarizə 
məqsədi ilə Samur-Abşeron və 
Xanarx kanallarının Qudyalçay, 
Qusarçay, Vəlvələçay çayları ilə 
kəsişmələrindəki qurğularda və 
Vəlvələçay çayından sugötürücü 
qurğuda yaranmış qəza vəziyyətinin 
aradan qaldırılması tədbirləri üzrə 
tikinti işləri başa çatdırılmışdır. Eyni 
zamanda, respublikanın Göyçay, 
İsmayıllı, Qəbələ, Oğuz, Ağsu, Şəki, 
Qax, Zaqatala, Balakən, Qusar, 
Astara, Lənkəran, Ağcabədi, Qazax 
və Gədəbəy rayonlarının ərazisindən 
keçən ən təhlükəli çaylarda 
sahilbərkitmə tədbirləri üzrə 4195 pm 
mühafizə divarlarının tikintisi işləri 
aparılmışdır.

Dünya Bankının krediti ilə həyata 
keçirilən “Milli Su Təchizatı və Kana-
lizasiya Xidmətləri üzrə İkinci Layihə” 
çərçivəsində respublikanın 5 rayonun-
da (Şabran, Siyəzən, Lerik, Yardımlı 
və Cəlilabad) içməli su təchizatı və 
kanalizasiya sistemləri infrastruktu-
runun bərpası və tikintisi işləri davam 
etdirilmişdir. Lerik rayonunda işlər 
yekunlaşdırılmış və Azərbaycan Res-
publikasının Prezidenti cənab İlham 
Əliyev 15 oktyabr 2018-ci il tarixində 
şəhərin içməli su sisteminin və kanali-
zasiya şəbəkəsinin əhalinin istifadəsinə 
verilməsi mərasimində iştirak etmişdir.

Dövlət Neft Fondundan ayrılmış 
vəsait hesabına “Samur-Abşeron 
suvarma sisteminin yenidən qurul-
ması” layihəsinə daxil olan “Şabran, 
Siyəzən və Xızı rayonları ərazisində 
mövcud suvarılan torpaqların su 
təminatının yaxşılaşdırılması və 
yeni suvarılan torpaqların istifadəyə 
verilməsi” layihəsi üzrə Şabran rayo-
nunda 4762 hektar yeni suvarılan tor-
paqlara suvarma suyunun çatdırılması 
və 7172 hektar sahədə su təminatının 

yaxşılaşdırılması üçün suvarma və 
kollektor drenaj şəbəkəsinin tikintisi 
işləri aparılmışdır. Şimal çaylarında 
sugötürən qurğuların və nəqledici 
kanalların tikintisi obyekti üzrə Quba 
rayonu ərazisində Qaraçay çayında su 
götürücü qurğunun və nəqledici kana-

lın tikintisi tamamlanmış, Samur–Ab-
şeron kanalına əlavə suyun verilməsi 
ilə yanaşı, Quba rayonunda 6000 
hektar əkin sahələrinin su təminatının 
yaxşılaşdırılması mümkün olmuşdur.

2018-ci ildə həyata keçirilmiş 
yenidənqurma və tikinti tədbirləri 
hesabına 92284 hektar (ondan 40108 
hektar yeni suvarılan) sahədə torpaq-
lara suvarma suyu çatdırılmış və 8860 
hektar sahədə torpaqların meliorativ 
vəziyyəti yaxşılaşdırılmışdır. 

Respublika üzrə 1392,8 min hek-
tar sahədə kənd təsərrüfatı bitkilərinin 
suvarma suyu ilə təmin edilməsi üçün 
mənbələrdən 9000 milyon kubmetr 
su götürülmüş, su ayrıclarından 
6300 milyon kubmetr su verilmiş və 

bitkilər 3,2 dəfə suvarma suyu ilə 
təmin edilmişdir. 

Bunun üçün suvarma 
sistemlərində və kollektor-drenaj 
şəbəkələrində 62,0 milyon kubmetr 
həcmində lildən təmizləmə işləri 
görülmüş, 5900 hidrotexniki qurğu, 

156 subartezian quyusu, 270 nasos və 
mühərrik təmir edilmişdir. 

Bununla yanaşı, çay məcralarında 
17 milyon kubmetr həcmində 
məcratəmizləmə, 10 min kbm 
həcmində şax-daş, faşın və qabion 
bəndlərin quraşdırılması, torpaq 
mühafizə bəndlərində 6300 min kub-
metr həcmində möhkəmləndirilmə, 
2800 kubmetr həcmində daş və beton 
məmulatları ilə sahilbərkitmə və 
daş-beton bəndlərdə 18 min kubmetr 
həcmində təmir işləri yerinə yetiril-
mişdir.

Cari ildə 1393 min hektar 
sahədə kənd təsərrüfatı bitkilərinin 
suvarılması nəzərdə tutulmuşdur. 
25.05.2019-cu il tarixə taxıl bitkiləri 

535 min hektar sahədə 1,9 dəfə 
suvarılmış, 73 min hektar sahədə 
pambıq bitkisinin arat suvarılması 
aparılmışdır. Hazırda kənd təsərrüfatı 
bitkilərinin suvarılması davam etdi-
rilir.

2019-cu ildə ASC meliorasiya və 
su təsərrüfatı obyektlərinin tikintisi, 
yenidənqurulması işlərinin davam 
etdirilməsi üzrə təkliflərini aidiyyəti 
qurumlara təqdim etmişdir. 

Respublikanın 41 şəhər və ra-
yonunun 254 yaşayış məntəqəsində 
8362 hektar əkin sahəsinin və əkin 
üçün istifadə olunan həyətyanı 
torpaq sahələrinin suvarma suyu ilə 
təminatının yaxşılaşdırılması, yeni 
suvarılacaq torpaqların suvarma 
suyuna, habelə əhalinin içməli suya 
olan tələbatının ödənilməsi üçun cari 
ildə qazılması nəzərdə tutulmuş 300 
ədəd subartezian quyusunun layihə– 
smeta sənədləri hazırlanaraq hazırda 
108 ədədində qazma işləri başa 
çatdırılmış, 28 ədədində isə bu işlərə 
başlanılmışdır. 

Şəmkir –Samux–Goranboy 
magistral kanalının ikinci növbəsinin 
tikintisinin davam etdirilərək son 8,5 
km-lik hissəsinin tikintisi tamam-
lanmaqla Goranboy rayonunun daha 
6796 ha (ondan 5743 ha yeni suva-
rılacaq torpaqlardır) sahəyə suvarma 
suyu çatdırılacaqdır. Eyni zamanda, 
kanalın üçüncü növbəsinin layihə 
sənədlərinin hazırlanması işləri da-
vam etdirilir. Şəmkir –Samux–Goran-
boy magistral kanalının keçən əsrin 
80-ci illərindən tikintisi yarımçıq 
qalmış Kür çayı üzərindəki mövcud 
1-cı və 2-ci pillə nasos stansiyaları-
nın hər birində 3 nasos aqreqatının 
quraşdırılması və 7315 pm basqılı 
boru kəmərinin tikintisi ilə suvarma 
qabiliyyəti artırılacaqdır. Bununla da 
Şəmkir, Samux və Goranboy rayonla-
rında mövcud suvarılan torpaqların su 
təminatı yaxşılaşdırılacaqdır. 

Xəzər və Pirallahı rayonlarında 

zeytun və badam bağları salınacaq 
ərazilərin Abşeron Magistral kanalın-
dan suvarma suyu ilə təmin edilməsi 
üçün tikinti işləri başa çatdırılacaqdır. 

Yuxarı Şirvan kanalının 
yenidənqurulmasının işçi layihə 
sənədlərinin hazırlanması işləri da-
vam etdiriləcəkdir.

Sabirabad və Salyan rayonların-
da yerləşən az məhsuldar qış otlaq 
sahələrində meliorativ tədbirlərin 
aparılması istiqamətində Sabirabad 
rayonunda işlər davam etdirilir, 
Salyan rayonunun 12589 ha qış otlaq 
sahəsində isə kompleks meliorativ 
tədbirlərin həyata keçirilməsinə baş-
lanılmışdır.

“Şabran, Siyəzən və Xızı rayon-
larında mövcud suvarılan torpaqların 
su təminatının yaxşılaşdırılması və 
yeni suvarılan torpaqların istifadəyə 
verilməsi” layihəsi tərkibində 
Vəlvələçay- Taxtakörpü kanalında 
sugötürücü qurğunun tikintisi və 
“Şabran Aqropark” MMC-nin torpaq 
sahəsinə əlavə su mənbəyinin yaradıl-
ması işləri yerinə yetiriləcəkdir. 

Respublikanın sel və daşqın 
təhlükəli çaylarının zərərli təsirlərinin 
qarşısının alınması məqsədi ilə Göy-
çay, Zaqatala, Balakən, Qax, Oğuz, 
Qəbələ, Ağsu, Gədəbəy, Astara və 
Lənkəran rayonlarında sahilmühafizə 
tədbirlərinin aparılması nəzərdə 
tutulmuşdur.

2019-cu ildə kənd təsərrüfatının 
inkişafına bilavasitə təsir edən bu iri 
infrastruktur layihələrində nəzərdə 
tutulan meliorativ tədbirlərin həyata 
keçirilməsi nəticəsində yeni suvarı-
lacaq torpaqların istifadəyə verilməsi 
və əkin sahələrinin su təminatının 
yaxşılaşdırılması nəticəsində ölkədə 
ixrac yönümlü kənd təsərrüfatı 
məhsullarının inkişafına geniş imkan-
lar yaradılacaqdır.

Yevlax, Goranboy, Ağcabədi, 
Füzuli, Oğuz, Şəki, Xaçmaz rayonla-
rında yaradılması nəzərdə tutulmuş iri 
təsərrüfatlara və aqroparklara məxsus 

21166 hektar torpaq sahələrinin 
suvarma syu ilə təmin edilməsi üçün 
layihə- smeta sənədləri hazırlanmaqla 
meliorativ tədbirlərin aparılmasına 
başlanılmış, Qobustan (988 ha) və 
Biləsuvar (1980 ha) rayonlarında 
2088 hektar sahədə yaradılacaq aqro-
parklara və iri təsərrüfatlara məxsus 
torpaq sahələrinin suvarma suyu 
ilə təmin edilməsinin layihə-smeta 
sənədləri hazırlanır.

Araz çayının yeni qol kanalından 
Saatlı, İmişli və Biləsuvar rayon-
ları ərazilərində suvarma suyunun 
paylanması üçün paylayıcı kanalla-
rın, Ağcabədi rayonunun 3800 haya 
yaxın torpaq sahələrinə suvarma 
suyunun verilməsi üçün Yuxarı 

Mil kanalının tikintisi işləri davam 
etdirilir.

Prezident İlham Əliyevin müvafiq 
fərman və sərəncamları ilə respubli-
kamızda pambıqçılığın, taxılçılığın, 
baramaçılığın, tütünçülüyün, üzüm-
çülüyün, sitrus meyvələrinin və digər 
kənd təsərrüfatı məhsulları istehsa-

lının inkişaf etdirilməsi ilə əlaqədar 
təsdiq edilmiş dövlət proqramları 
və tədbirlər planlarında, Region-
ların sosial-iqtisadi inkişafı dövlət 
proqramında, Azərbaycan Respubli-
kasında kənd təsərrüfatı məhsullarının 
istehsalına və emalına dair Strateji 
Yol Xəritəsində meliorasiya və su 
təsərrüfatı sahəsi üzrə geniş tədbirlər 
nəzərdə tutulmuşdur. 

Bu tədbirlərin həyata keçirilməsi 
ilə suvarılan torpaqların su 
təminatının və meliorativ vəziyyətinin 
yaxşılaşdırılmasına, yeni suvarılan 
torpaqların istifadəyə verilməsi 
nəticəsində ölkə əhalisinin daxili 
istehsal hesabına çörək və ərzaq 
məhsulları ilə etibarlı təminatına, ya-

şayış məntəqələrinin, əkin sahələrinin, 
hidrotexniki qurğuların və digər 
infrastruktur obyektlərin sel və 
daşqın sularının zərərli təsirlərindən 
mühafizəsinə, çayların su ehtiyatları-
nın nizamlanması hesabına onlardan 
daha səmərəli istifadə edilməsinə 
geniş imkanlar yaranacaqdır. 

İkinci məktub: ABŞ Prezidenti Donald Tramp Azərbaycan həqiqətlərini açır

Böyük maraq: Donald Trampın Cənubi 
Qafqazın liderinə mesajları

ABŞ Prezidentinin qısa bir müddətdə 
Azərbaycan Prezidenti İlham Əliyevə iki məktub 
ünvanlaması siyasət aləmində maraqla qar-
şılanıb. Ekspertlər Donald Trampın adətən 
"Tvitter diplomatiyası" apardığını vurğulayırlar. 
Ancaq o, ciddi hesab etdiyi və əhəmiyyət verdiyi 
məsələlərdə kifayət qədər peşəkar hərəkət etdi-
yini də nümayiş etdirir. Prezident İlham Əliyevə 
yazdığı iki məktubda lakonik və səmərəli təklifləri 
ilə daha çox maraq doğurub. Əhəmiyyətlidir ki, bu 
məktubların məzmunu bir-birini tamamlayır. Onlar 
arasında zərrə qədər də ziddiyyət yoxdur.

Məsələ ondan ibarətdir ki, Respublika Günü 
münasibəti ilə yazılan məktubda ifadə edilən 
fikirlər Beynəlxalq "Xəzər Neft və Qaz" sərgisinin 
keçirilməsinin 26-cı ildönümü ilə əlaqədar 
keçirilən tədbirlə bağlı ünvanlanan məktubda 
daha da konkretləşdirilir və eyni zamanda, 
Azərbaycanın geosiyasi rolu üzərində dayanılır. 
Azərbaycanın əldə etdiyi nəticələrin D.Tramp 
tərəfindən qiymətləndirilməsi sözün həqiqi 
mənasında digər böyük dövlətlərin başçıları üçün 
də bir nümunə ola bilər.

İkinci məktubu məntiqi, məzmunu və 
məqsədinə görə şərti olaraq üç hissəyə ayırmaq 
mümkündür. D.Tramp öncə Azərbaycanın əldə 
etdiyi nailiyyətlərə geosiyasi qiymət verir. ABŞ 
Prezidenti yazır: "Azərbaycan özünün tarixində 
bugünkü qədər firavan və qlobal iqtisadiyyata 
bağlı olmamışdır. Cənub Qaz Dəhlizi daxil olmaq-
la, Azərbaycanda hasil olunan neft və qaz dünya 
enerji bazarlarında sabitliyi artırmaqda davam 
edir".

Buradan görünür ki, Amerika Azərbaycanı 
firavan ölkə kimi qəbul edir. Bu, birbaşa ölkə 
rəhbərliyinin həyata keçirdiyi inkişaf kursunun çox 
uğurlu olduğuna dəlalət edir. Azərbaycanın fira-
vanlığı əhalinin həyat səviyyəsinin yüksəlməsi ilə 
bərabər daxili sabitliyin təmin edilməsi ilə də sıx 
bağlıdır. Daxildə sabitlik olmadan hər hansı inki-
şafdan söhbət gedə bilməz. D.Tramp məsələnin 
bu tərəfini qabartmaqla ölkə rəhbərliyinin müasir 
tələblərə cavab verən və ziddiyyət yaratmayan 

siyasət reallaşdırdığını etiraf edir.
Bu kontekstdə Azərbaycanın qlobal iqtisa-

diyyata bağlı olması xüsusi əhəmiyyət kəsb 
edir. Cənubi Qafqazda indi müşahidə edilən 
geosiyasi proseslərin fonunda bu, son dərəcə 
vacib məqamdır. Belə ki, Cənubi Qafqazın digər 
dövlətləri xarici siyasətin birtərəfliliyi ucbatından 
ziddiyyətli situasiyalara düşürlər. Ermənistan 
isə qəfəsə düşmüş kimi qapalı dairədə fırlanır. 
Nikol Paşinyana olan ümidlər də boş vədlərin 
fonunda sabun köpüyü kimi dağıldı. İndiyə qədər 
Ermənistan rəhbərliyi konkret nəticəsi olan layihə 
təklif edə bilməyib. Kimsə də onunla iş görməyə 
həvəsli deyil. Azərbaycan isə tamamilə başqa 
səviyyədədir.

Amerikanın dövlət başçısı bəyan edir ki, 
Azərbaycan firavandır və eyni zamanda, qlobal 
iqtisadiyyata bağlıdır! Qlobal iqtisadiyyata bağlılıq 
mühüm faktordur. Belə ki, müstəqilliyini əldə 
etmiş dövlətlərin dünyanın daha inkişaf etmiş 
hissəsinə inteqrasiyası olduqca yaradıcı işlər 
görməyi tələb edir. Burada iqtisadi infrastruktu-
run yeniləşdirilməsindən tutmuş idarəetmənin 
və dövlətlərarası münasibətlərin elə səviyyəsinə 
çatmaq lazım gəlir ki, sistemə uyğunlaşa biləsən. 
Azərbaycan qlobal iqtisadiyyata həyata keçirdi-
yi çox sayda təşəbbüsləri, sanballı və ünvanlı 
islahatları, yüksək səviyyəli diplomatik fəaliyyəti 
sayəsində inteqrasiya ola bilib. Bunun üçün ulu 
öndər və sonra Prezident İlham Əliyev çox böyük 
əmək sərf ediblər. Nəticə isə bütün xalq, dövlət 
və vətəndaş üçün faydalı olub. D.Tramp məhz bu 
uğuru görə bilib.

Təklif: yeni liderliyə birgə gedək!

Daha maraqlısı odur ki, Amerika Prezidenti 
Azərbaycanın bu uğurlarının beynəlxalq miq-
yasda verəcəyi töhfələrin geosiyasi və iqti-
sadi aspektlərini də çox perspektivli sayır. O, 
məktubunda vurğulayır: "Türkmənistan və Şərqi 
Aralıq dənizi hövzəsi ölkələri kimi digər potensial 
təchizatçılarla tərəfdaşlıq quraraq Azərbaycan 
daha böyük liderlik rolu oynaya bilər. Ölkənizin 
uğurlarını genişləndirməyin əsl vaxtıdır". D.Tramp 
həyata keçirilən siyasətin Azərbaycanı Cənubi 

Qafqazın lideri halına gətirdiyini aksiom olaraq 
qəbul edir. Üstəlik, bu liderliyin potensialının 
ancaq regionla məhdudlaşmadığını ifadə edir. 
Əksinə, bu vəziyyət Azərbaycana elə bir şans ve-
rir ki, o, daha geniş geosiyasi məkanda lider ola 
bilmək imkanı əldə edib. Burada "imkan" anlayı-
şını da geniş anlamaq gərəkdir. O, Azərbaycanın 
təkcə daxili deyil, həm də xarici siyasətinin 
yüksək potensialının olduğunu göstərir. Bu poten-
sial iki aspektdə özünü büruzə verir.

Birincisi, Azərbaycan öz xarici siyasətini 
əməkdaşlıq müstəvisində tam bərqərar edib. 
Bizə dost olmaq istəməyən dairələrin iddiala-
rının əksinə olaraq, xarici siyasətin bu aspekti 
ölkəmizin liderlik statusuna yüksəlməsinə belə 
təkan verir. Deməli, xarici siyasət həm səmərəli, 
həm müasir, həm də kreativ xarakterə malikdir.

İkincisi, xarici siyasət məhdud məqsədlərə 
istiqamətlənməyib, bütün dünyanı əhatə edə 
biləcək məqsədlərin izindədir. Bu tam uğurlu və 
səmərəli proses indi o səviyyədədir ki, Xəzərin 
o tayı ilə yanaşı, ətraf dənizlərin sahillərində 
yerləşən ölkələrin də yolu Azərbaycandan 
keçə bilər. Burada təbii ki, əsas məsələ coğ-
rafi mövqedə deyil. İlk sırada Bakının yeritdiyi 
siyasətin incəliklərinin qlobal tələblərə uyğunlu-
ğundadır. Bununla D.Tramp erməni lobbisinin 
və onların havadarlarının əlində alətə çevrilən 

dairələrin Azərbaycana qarşı məkrli planlarını və 
qərəzli kampaniyalarını alt-üst edir. Azərbaycan 
regional lider kimi bir neçə regionun lideri olmaq 
şansı əldə edib. Ermənistan bu prizmadan necə 
də zavallı və miskin görünür!

D.Tramp bunlarla məhdudlaşmır. O, Vaşinq-
tonun bu prosesdə Azərbaycan rəhbərliyinə tam 
dəstək verdiyini ifadə edir. Amerikanın dövlət 
başçısı yazır: "Amerika Birləşmiş Ştatları xarici 
sərmayələrin cəlb edilməsi və innovasiyaların 
təşviqinə xidmət edəcək iqtisadi islahatların 
davam etdirilməsində səylərinizi dəstəkləyir. 
Azərbaycanın iqtisadi uğuru bütün regiona 
sabitliyin gətirilməsinə yardım edəcəkdir". Çox 
əhəmiyyətli fikirlərdir.

D.Tramp ifadə edir ki, Birləşmiş Ştatlar 
xarici sərmayələrin Azərbaycana cəlb edilməsi 
istiqamətində rəsmi Bakının atdığı addımları 
böyük razılıqla qarşılayır və onları çox önəmli 
sayır. Azərbaycan rəhbərliyi xarici sərmayələrin 
təşviqi prosesini də uğurla aparmaqdadır. Həmin 
səbəbdən ABŞ Azərbaycana daha çox sərmayə 
yatırmaqla yanaşı, Azərbaycan Prezidentinin 
reallaşdırdığı islahatlara da dəstəyini artırmaq-
da qərarlıdır. Həm də ona görə ki, Vaşinqton 
Azərbaycanın iqtisadi uğurunun bütün regiona 
sabitliyin gətirilməsinə yardım edəcəyinə əmindir.

Sonuncu məqamı D.Tramp məktubunda 

bir daha önə çəkir. ABŞ Prezidenti vurğulayır 
ki, "Mən birgə səylərimizlə Cənubi Qafqazın 
daha da dinc, demokratik və firavan olması 
üçün əməkdaşlığımızın davamlı olmasını arzu-
layıram". Burada isə antiazərbaycan mövqeli 
mərkəzlərin və "beşinci kolon"un çirkin kampa-
niyalarla Azərbaycana təzyiq göstərmək, onu öz 
yolundan döndərmək cəhdlərinə sərt bir cavab 
vardır. Amerika hesab edir ki, Cənubi Qafqazın 
daha dinc, demokratik və firavan olması yolunda 
Azərbaycan lider kimi çalışır, ABŞ bu məsələdə 
ona dəstək verir.

Bunlar ciddi geosiyasi tezislərdir. Azərbaycan 
regionun sabitliyi, demokratikləşməsi və daha sıx 
əməkdaşlıq səviyyəsinə yüksəldilməsi prosesində 
aparıcı rol oynayır. Bakı hazırda bu prosesin 
lideridir. Onun atdığı hər bir addım region üçün 
olduqca əhəmiyyətlidir. Çünki Cənubi Qafqazın 
gələcəyi həmin addımlarla müəyyən edilir.

Təbii ki, buradan regional münaqişələrin 
həllinə məntiqi keçid vardır. Ermənistan və 
havadarları nə qədər suyu bulandırsalar 
da, Azərbaycanın xoş məramı və qətiyyətli 
iradəsi qalib gələcək. Bütövlükdə region məhz 
Azərbaycanın təşəbbüsü ilə sabitliyə və inkişafa 
qovuşacaq!

Newtimes.az

Amerikanın dövlət başçısı Donald Tramp Azərbaycan Prezidentinə qısa 
müddətdə iki məktub ünvanlayıb. Müasir qlobal geosiyasi proseslərin 
sürətlə dəyişməsi və xeyli ziddiyyətli məqamların meydana gəlməsi 

fonunda bu, çox maraqlı təsir bağışlayır. ABŞ Prezidenti hər iki məktubunda 
qısa formada olduqca vacib geosiyasi, iqtisadi və enerji məsələlərinə to-
xunub. O, konkret ifadə edib ki, Azərbaycan regionun ən uğurlu dövlətidir 
və liderdir. İndi liderliyi daha da genişləndirmək zamanıdır. Yəni rəsmi Bakı 
həyata keçirdiyi uğurlu siyasəti daha da inkişaf etdirib, böyük bir geosiyasi 
məkanda lider rolunu oynaya bilər. Sanki D.Tramp bütün dünyaya Azərbaycan 
həqiqətlərini fenomen olaraq açır. Bu fikirlərin fonunda ikinci məktubun 
tezisləri üzərində geniş dayanmağa ciddi ehtiyac vardır.

